
條目： 

〈大神變會〉 

內容： 

310 之 22  大神變會  二卷  唐菩提流志譯 

A.佛說「說法」、「教誡」、「神通」──三種神變。 

B.文殊師利為商主天子說「殊勝神變」，即於一切不可說中起所有言說。 

C.菩提，菩薩正行。 

D.久修梵行，供養如來，種諸善根。大神變。 

E.菩薩智；菩薩善巧方便；菩薩行等，均以深義說之。 

F.如來是無相法身。 

 

條目： 

〈摩訶迦葉會〉 

內容： 

310 之 23  摩訶迦葉會  二卷  魏月婆首那譯 

明末世比丘，末世出家菩薩之惡行。 

重智證，訏訏自稱得果，供養舍利塔廟，造立形像以自活命。──極言不能以破戒

身，而受信施。 

「我不作罪不須懺悔。我當懺悔過去未來一切諸罪，現在不作。」（88.506 中） 

──對作惡而又懺悔者之批評。 

不重觀佛色像──對觀佛相者之批評。（89.） 

 

出處： 

明末世比丘，末世出家菩薩之惡行。 

重智證，訏訏自稱得果，供養舍利塔廟，造立形像以自活命。──極言不能以破戒



身，而受信施。 

※參見《大寶積經》卷 89 (CBETA, T11, no. 310, p. 511, c27-p. 512, a23)： 

佛告迦葉：「當知末世後五百歲，有諸菩薩及諸比丘，不修身不修心、不修戒不修慧，

為活命故，供養佛塔及佛舍利，不為涅槃不為離欲而修供養，自犯禁戒愚癡無智，如

來舍利具戒、定、慧、解脫、解脫知見之所勳修，為活命故供養尊重。具貪瞋癡，於

佛如來、應、正遍知離貪瞋癡所有舍利，為活命故而興供養，自身具足慳貪嫉妬瞋恚

懈怠亂心愚癡，若大施主正住一心，為活命故化令供養如來舍利。迦葉！我為教化初

始發心諸善男子善女人等，以神通力留此舍利，令供養者受人天樂、為未來因乃至涅

槃。彼愚癡人於我法中雖得出家，不解我法，捨出家行而但供養塔廟舍利，為自活

故、為得衣鉢、為利養故、為名聞故，為此事故供養舍利。何等名為比丘之業？迦

葉！如上所說沙門之業則有二種：一者修禪，二者習誦。如是說者，為入道故非究竟

說。迦葉！若有作業能盡業者，名沙門業。無作無誦無禪、無作無無作、無念無不

念、無盡無生、證三脫門不住三界、無來無去，是沙門業。彼眾生等離斯正業更習餘

業。彼福業者為化在家人，如是在家順如來教，當得阿那含果。彼愚人輩於我法中而

行出家，尚不修行隨順之法，況復能得。若有得者，無有是處。」 

※參見《大寶積經》卷 89 (CBETA, T11, no. 310, p. 512, b23-26)： 

佛告迦葉：「於當來世後五百歲有諸比丘，不修身、不修心、不修戒、不修慧，若於疊

上牆壁之下造如來像因之自活，以此業故自高慢人。」 

「我不作罪不須懺悔。我當懺悔過去未來一切諸罪，現在不作。」（88.506 中） 

──對作惡而又懺悔者之批評。 

※參見《大寶積經》卷 88 (CBETA, T11, no. 310, p. 506, a21-b8)： 

佛告彌勒：「譬如二人，善解醫方、善解呪術、善別毒藥、善識甘露。爾時一人於大眾

中即取毒藥而自食之，現希有相，食已受苦身不安隱，復求甘露呪術望除毒氣。爾時

彼人求不能得，毒氣熾盛遂便命終。時第二人作如是言：『我今不能食於毒藥，不食毒

藥不須甘露，不欲處眾作希有想令身苦惱。』彌勒！當來末世後五百歲，有諸在家出

家菩薩亦復如是，作如是言：『如我說法能除諸罪。』如是語已轉集惡業，復作是言：

『我還懺悔。』我說彼人於正法中名為死人。何故名死？謂於正法墮落退沒，是名為

死。彌勒！復有菩薩其心清淨，作如是言：『我不作罪不須懺悔。我當懺悔過去未來一

切諸罪，現在不作。亦如彼人不食毒藥不須甘露。』彌勒！所言毒者，於正法中犯於

戒律，是名為毒。彌勒！汝等莫作食毒之人。」 

不重觀佛色像──對觀佛相者之批評。（89.） 

※參見《大寶積經》卷 89 (CBETA, T11, no. 310, p. 512, c17-p. 513, b4)。 

 

條目： 



〈優波離會〉 

內容： 

310 之 24  優波離會  菩提流志譯 

325 決定毘尼經  竺法護譯 (可疑) 

326 佛說三十五佛名禮懺文  不空譯 

A. 菩薩與聲聞戒之差別。 

B. 菩薩犯波羅夷之懺法。頌三事，長行僅二事。 

C. 文殊說決定毘尼。佛解說為「文殊師利所說之法，依於解脫。所依解脫心無去來。

是故文殊師利說一切法心無去來，於心解脫生增上慢者，為除彼人增上慢故。」

（决） 

 

出處： 

C.文殊說決定毘尼。佛解說為「文殊師利所說之法，依於解脫。所依解脫心無去來。

是故文殊師利說一切法心無去來，於心解脫生增上慢者，為除彼人增上慢故。」（决） 

※參見《佛說決定毗尼經》卷 1 (CBETA, T12, no. 325, p. 41, a8-12)： 

爾時，優波離白佛言：「世尊！此文殊師利所說之法，皆是不可思議。」 

爾時，世尊告優波離：「文殊師利所說之法依於解脫，所依解脫心無去來。是故文殊師

利說一切法心無去來，於心解脫生增上慢者，為除彼人增上慢故。」 

 


